
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৭৬ শ্রীহট্টের ইতিবৃত্ত চতুর্থ ভাগ
দেবের উপাধি কবিবল্লভ ছিল; কিন্তু ইহা উপাধি না হইয়া কবিবল্লভ নামক অন্য এক সুজনের প্রসঙ্গ মনে করাই সঙ্গত ।
নারীগণে দিতেছে জোকার।"
ইত্যাদি স্থলে সুটি বিশেষণ এবং কবিবল্লভ নামরূপে গৃহীত হইতে পারে না কি? এইরূপ
যুক্তনামাত্মক ভণিতা বঙ্গ সাহিত্য নূতন নহে।৭৯ এইরূপ উদাহরণাদি দৃষ্টেই অনেকেই বলেন যে কবিবল্লভ পৃথক কবির নামই বটে, ইহা নারায়ণ দেব ও কবিবল্লভের সম্বন্ধ সূচক কবিতা। নারায়ণ দেব কবিতা লিখিয়া স্বীয় বন্ধু ও কবি কবিবল্লভকে শুনাইতেন, শুনিয়া তিনি "হয়" (হা) বলিয়া অনুমোদন করিতেন, কবিতায় তাহাই প্রকাশ করে। তাহাদের মতে ১৪শ বর্ষী বালককবির পক্ষে তাহাই উপযুক্ত এবং ইহাতেই তাহার আত্মতৃপ্তি সাধিত হইত। যাহারা বলেন, কবিবল্লভ নাম নহে—উপাধি, তাহারা প্রমাণ প্রয়োগার্থে নারায়ণ দেবের উক্তি বলিয়া দুইটি চরণ
প্রদর্শন করেন,৮০ কিন্তু মুদ্রিত পদ্মাপুরাণ ও নব লিখিত দুই একখানা পুথি ব্যতীত প্রাচীন পুথিতে উহা প্রাপ্ত না হওয়াতে অনেকেই উহার উপর বিশ্বাস করেন না।
পদ্মাপুরাণের উক্ত ভণিতার প্রসঙ্গে এরূপ মতও শুনা গিয়াছে যে, নারায়ণ দেবের উক্ত
বন্ধুর প্রকৃত নাম বল্লভ ছিল, সুকবি তাহার বিশেষণ। বিশ্ব নামের সহিত “কবি” শব্দের প্রয়োগ
বঙ্গসাহিত্যে বিরল নহে ৮১ বিজয় পাণ্ডব নামক গ্রন্থপ্রণেতা এক বল্লভদাসের ভাষা এ অঞ্চলের ভাষা হইতে বিভিন্ন নহে।
যদি ইহা সত্য হয়, তবে বলিতে হইবে যে, বল্লভই সচরাচর “কবিবল্লভ" নামে কথিত
হইয়া থাকিবেন; কিন্তু আমরা যখন বাণীবল্লভের সহোদর রূপে কবিবল্লভকে প্রাপ্ত৮২ হইয়াছি, তখন “কবিবল্লভ”ই যে নাম, তাহা মনে হয়। শ্রীহট্টে বহুতর প্রশিদ্ধ কবিবল্লভের বিবরণ প্রাপ্ত
হওয়া যায় ৮৩ সুতরাং আলোচ্য কবিবল্লভ যে নাম নহে, তাহা কিরূপে বলিব? “বঙ্গীয় সাহিত্য সেবক” নামক চরিতাভিধানেও কবিবল্লভকে এক ভিন্ন ব্যক্তি বলিয়া লিখা হইয়াছে, উক্ত গ্রন্থের
৭৯. (১) “রায় বসন্ত, মধুপ অনুসন্ধিত, নন্দিত গোবিন্দ দাস।”—পদকল্পতরু । (২) “নব নারায়ণ ভূপতি ভান। বিজয় নারায়ণ ইহা রস জান৷”—ঐ। (৩) “কহে হরিদাস, কি বলিব আর কিসে হৈল হেন গোরা। জ্ঞানদাস কহে, রাধার পিরিতে, সতত সে রসে ভোরা।—ঐ
৮০. দুই একখানি মুদ্রিত পদ্মাপুরাণে নাকি— “কায়স্থ পণ্ডিত বড় বিদ্যাবিশারদ। সুকবি বল্লভ খ্যাতি গুণযুত।” ইত্যাদি আত্মশ্লাঘাকর আত্মপরিচয় ও উপাধির উল্লেখ আছে। নারায়ণ দেব বিজ্ঞ ও বিদ্যাবিশারদ হইলেও সেই দীনতা প্রকাশের যুগে তিনি স্বয়ং এইরূপ লিখিয়া গিয়াছেন মনে করিতে ইচ্ছা হয় না (শ্রীযুক্ত দীনেশ বাবু দ্বিশতাধিক বর্ষের হস্ত লিখিত প্রাচীন এক পুথি পাইয়াছেন, তাহাতে ইহা নাই এবং কাহার নামাদি নাই। প্রাচীন পুথি গুলিতে নারায়ন দেবের আত্ম-শ্লাঘার স্থলে বরং “মিশ্র পণ্ডত নহে ভট্টাবিশারদ" বলিয়া আত্মত্রুটির উল্লেখ আছে। নারায়ণ দেবের ন্যায় ব্যক্তি একই গ্রন্থে এইরূপ পরস্পর বিসংবাদী কথা লিখিয়াছিলেন—“নারায়ন দেব পদ্মাপুরান রচনা করিয়া কবিবল্লভ উপাধি লাভ করেন।” গ্রন্থ রচনা করিয়া উপাধি পাইয়া থাকিলে সেই গ্রন্থ মধ্যেই পরে প্রাপ্ত উপাধি কিরূপে প্রবেশ বিশেষত্বঃ এই গ্রন্থ দেবাদিষ্ট কথা প্রামাণ্য নহে বলিয়াই বোধ হয়।
৮১. (১) “কহে কবিশেখর কি কহব কান।"—পদকল্পতরু ৬৬৩। ৩। ১৪ পল্লব।
(২) “অভিনব সৎকাবি, দাসজগন্নাথ," ইত্যাদি পদকল্পতরু ৭২৭। ৩। ২৫ পল্লব।
৮২. শ্রীহট্টের ইতিবৃত্ত উত্তরাংশ ৩য় ভাঃ ২য় খঃ ২য় অঃ দ্রষ্টব্য।
৮৩. শ্রীহট্টের ইতিবৃত্ত পূৰ্ব্বাংশে ২য়ঃ ভাঃ ২য় খঃ ৪ৰ্থ অধ্যায়ে এক প্রসিদ্ধ কবিবরভের উল্লেখ আছে।

		 এই পাতা শেষ সম্পাদিত হয়েছে ০২:৩৬টার সময়, ১১ জুলাই ২০১৮ তারিখে।

